SEO O
LOKELANG HO
SE ETSA HAEBA
0 TSHWERWE

KA DITABA TSA BOJAKI

AFORIKA BORWA

LAWYERS FOR
HUMAN RIGHTS

Bukaneng ena, re hlalosa seo o lokelang ho se etsa haeba
o tshwerwe ke ofisiri ya ditaba tsa bojaki kapa lepolesa ka
ditaba tsa bokaiji.

E‘ KAMEHLA 0 NKE KHOPI
E NETEFADITSWENG YA
DITOKOMANE TSA HAO
TSA BOITSEBISO!

1 DITOKELO TSA HAO NAKONG YA
HO TSHWARWA LE HO KWALLWA

Mona Aforika Borwa, diofisiri tsa sepolesa/diofisiri tsa ditaba tsa boja-
ki di ka o kopa bopaki ba boitsebiso ba hao. O ka kwallwa feela haeba
ba na le mabaka a utlwahalang ho dumela hore ha o Aforika Borwa
ka molao. Haeba o tshwarwa, o tlameha ho tliswa lekgotleng nakong
ya dihora tse 48 tsa ho tshwarwa. Haeba o tshwerwe nako e telele ho
feta dihora tse 48, o ka tsitlella hore o lokollwe. Haeba o kwaletswe,
ofisiri ya ditaba tsa bojaki/sepolesa se tlameha ho nka mehato ya ho
netefatsa boitsebiso ba hao le boemo ba hao mona Aforika Borwa. Ho
etsa sena, ba tlameha ho:
+ Fumana ditokomane tse amanang le boitsebiso ba hao;
+ Ikopanya le ba lelapa kapa ba bang ba ka netefatsang
boitsebiso le boemo ba hao;
+ Lekola ditlaleho tsa (Home Affairs) Lefapha la Ditaba tsa
Lehae;
* Ho o dumella ho fumana ditokomane tsa hao.
O ka bolella ofisiri ya ditaba tsa bojaki/sepolesa hore Lefapha la Dita-
ba tsa Lehae (Home Affairs) le na le mohala wa dihora tse 24 ho nete-
fatsa boitsebiso ba hao le boemo ba hao. Haeba ditokomane tsa hao
di rometswe ho Lefapha la Ditaba tsa Lehae (Home Affairs) bakeng sa
netefatso, empa ba so arabe nakong ya dihora tse 48, o na le tokelo
ya ho lokollwa. Motho e mong le e mong mona Aforika Borwa o na le
ditokelo tse itseng haeba a tshwerwe kapa a kwalletswe - hore na o na
le ditokomane kapa tjhe. Sena se kenyeletsa le tokelo ya:
* ho tseba hore na hobaneng o tshwerwe le ho kwallwa, le ho
tseba hore na ditokelo tsa hao ke dife

ho fuwa tlhahisoleseding ka puo ya hao.

ho ba le baeti, baeletsi ba bodumedi le ngaka.

ho ya lekgotleng nakong ya dihora tse 48 ka mora hore o
tshwarwe. Haeba sena se sa etsahale, o na le tokelo ya ho
lokollwa.

ho ba le mmuelli wa molao (haeba o sa kgone ho lefella
mmuelli, o ka kopa Thuso ya Molao).

ho ba le toloko lekgotleng la dinyewe.

2 HAEBA O NA LE
DITOKOMANE TSE SEBET-
SANG EMPA DI
LE SIYO HO WENA

Ofisiri ya ditaba tsa bojaki/sepolesa e tlameha ho:
+ Fumana ditokomane tse amanang le boitsebiso ba hao;
+ Ikopanya le ba lelapa kapa ba bang ba ka netefatsang
boitsebiso le boemo ba hao;
+ Lekola ditlaleho tsa (Home Affairs) Lefapha la Ditaba tsa
Lehae;
* Ho o dumella ho fumana ditokomane tsa hao.
Ba bolelle hore Lefapha la Ditaba tsa Lehae (Home Affairs) le na le
mohala wa dihora tse 24 ho netefatsa boitsebiso ba hao le boemo ba
hao (haeba Lefapha la Ditaba tsa Lehae (Home Affairs) ha le arabele
sena nakong ya dihora tse 48, o na le tokelo ya ho lokollwa).

HA O LE MOPHAPHATHEHI

Bontsha lengolo la hao la tumello ya bophaphathehi ho ofisiri ya
ditaba tsa bojaki/sepolesa. Haeba o se na lona, botsa hore na ho na
le motho ya ka o tlisetsang lona. Haeba ofisiri ya ditaba tsa bojaki/
sepolesa e sa dumelle sena, ba bolelle mehato eo ba lokelang ho e
nka ka molao ho netefatsa boemo ba hao. Haeba o iswa lekgotleng la
dinyewe, bolella mmaseterata:
+ Ntho e nngwe le e nngwe e etsahetseng le ofisiri ya ditaba tsa
bojaki/sepolesa.
+ Hore ofisiri ya ditaba tsa bojaki/sepolesa ha e ya dumella motho
e mong ho tlisa lengolo la hao la tumello.
* Hore ha baa latela mehato eo ba lokelang ho e nka ho netefatsa
boemo ba hao.
+ Hore o tlameha ho lokollwa, mme ho kwallwa ha hao ho

eketsehileng ha ho molaong.

HAEBA 0 MOTHO YA SA
TSWA FIHLA YA BATLANG SETSHABELO
YA SE NANG LENGOLO LA TUMELLO
LA HO BATLA SETSHABELO

Bolella ofisiri ya ditaba tsa bojaki/sepolesa o motho ya
sa tswa fihla ya batlang setshabelo, o boletse hore o ike-
miseditse ho etsa kopo ya botshabelo, mme o ke ke wa
iswa naheng ya heno ho fihlela o kgona ho etsa kopo ya
botshabelo. Hlalosa mehato eo o e nkileng ho etsa kopo ya
botshabelo, ho kenyeletswa le dinepe ho Ofisi ya Kamohelo
ya Batho ba Batlang Botshabelo (Refugee Reception office)
, ditokomane tse tswang Lefapheng la Ditaba tsa Lehae
(Home Affairs), mangolo a diafidaviti a bolelang hore o ile

Lefapheng la Ditaba tsa Lehae (Home Affairs).

Haeba ha o so leke ho etsa kopo ya bot-
shabelo, hlalosa hore o balehile naheng ya
heno mme o batla ho etsa kopo ya botsha-
belo mona Afrika Borwa. Haeba o iswa lek-

gotleng la dinyewe, bolella mmaseterata:

* ntho e nngwe le e nngwe e
etsahetseng le ofisiri ya ditaba tsa
bojaki/sepolesa.
hore o batla ho etsa kopo ya
botshabelo.

Haeba o tshwarwa tlasasection 49 ya Immigration Act,
kopa mmaseterata hore a o lokolle ka beile mme a o
dumelle ho etsa kopo ya botshabelo. Haeba o tshwerwe
tlasa section 34 ya Immigration Act, kopa mmaseterata
hore a o lokolle e le hore o etse kopo ya botshabelo kapa o
bolelle ofisiri ya ditaba tsa bojaki ho o isa ho etsa kopo ya
botshabelo.

HOPOLA: 0 KA KE KE WA LELEKWA HAEBA 0 BONTSHI-
TSE HORE O BATLA HO KENYA KOPO YA BOTSHABELO.

HAEBA 0 NA LE LENGOLO LE N
SEBETSANG LA HO BATLA BOTSHABELO

Haeba o na lengolo la hao la tumello ya ho batla botshabelo
ho wena (kapa khopi), le bontshe ofisiri ya ditaba tsa bojaki/
sepolesa. Haeba o se na lengolo la hao la ho batla botsha-
belo kapa khopi ya lona ho wena, kapa ofisiri ya ditaba tsa
bojaki/sepolesa e sa batle ho amohela khopi ya hao, botsa
ofisiri ya ditaba tsa bojaki/sepolesa hore na ho na le motho
ya ka o tlisetsang lengolo la tumello la sethatho la ho batla
botshabelo ho wena. Haeba ofisiri ya ditaba tsa bojaki/se-
polesa e sa dumelle sena, ba bolelle mehato eo ba lokelang
ho e nka ka molao ho netefatsa boemo ba hao. Boemo ba
hao bo tlameha ho netefatswa nakong ya dihora tse 48 pele
o iswa lekgotleng la mmaseterata. Haeba o iswa lekgotleng
la dinyewe, bolella mmaseterata:

* ntho e nngwe le e nngwe e etsahetseng le ofisiri ya
ditaba tsa bojaki/sepolesa.

« hore ofisiri ya ditaba tsa bojaki/sepolesa ha e ya
dumella motho e mong ho tlisa lengolo la hao la
tumello

+ hore ha baa latela mehato eo ba lokelang ho e nka ho
netefatsa boemo ba hao

+ hore o tlameha ho lokollwa, mme ho kwallwa ha hao

ha ho molaong.

HAEBA 0 NA LE LENGOLO LE
6  FELLETSWENG KE NAKO LA
HO BATLA BOTSHABELO

Bontsha lengolo la hao la tumello la ho batla setshabelo le felletsweng
ke nako ho ofisiri ya ditaba tsa bojaki/sepolesa. Se ke wa le pata. Ho
bohlokwa ho hlalosa hore na hobaneng lengolo la hao la tumello le
felletswe ke nako. Haeba o sa bontshe lengolo la hao la tumello le
felletsweng ke nako kapa o hlalosa hore na hobaneng le felletswe ke
nako, o tla ba kotsing ya ho tshwarwa le ho kwallwa mme o ke ke wa
fumana thuso ya ho ntjhafatsa tumello ya hao. Hlalosetsa ofisiri ya

ditaba tsa bojaki/sepolesa:

* hore na ke hobaneng lengolo la hao la tumello la ho batla
botshabelo le felletswe ke nako.

« hore Lefapha la Ditaba tsa Lehae (Home Affairs) ha le so etse
qeto mabapi le kopo ya hao ya botshabelo

* hore o ke ke wa lelekwa naheng ho fihlela kopo ya hao ya
botshabelo e etsetswa geto.

(Haeba ba tswela pele ho o tshwara ka mora ho hlalosa sena, hopola
ditokelo tsa hao tsa ho tshwarwa le ho kwallwa. Sheba Karolo ya 1, ka
hodimo.)

Haeba o isitswe lekgotleng la dinyewe la mmaseterata, hlalosetsa
mmaseterata hore na ke hobaneng ha lengolo la hao la tumello ya bot-
shabelo le felletswe ke nako, hore kopo ya hao ya botshabelo ha e eso

ho etsetswe geto, ka hona, o ke ke wa lelekwa naheng eo.

[Ela hloko - haeba o lahlile lengolo la hao la tumello ya ho batla botsha-
belo, hlalosetsa ofisiri ya ditaba tsa bojaki/sepolesa sena. Hlalosa hore
kopo ya hao ya botshabelo ha e so etsetswe geto. Ka toka, o lokela ho
ba le afidaviti e bolelang hore o lahlehetswe ke lengolo la tumello mme
o ka be o le romelletse ka imeili ho Lefapha la Ditaba tsa Lehae (Home
Affairs). O tlameha hape o be le karabo e itlhahisang ya imeili ena. O
tlameha ho hatisa afidaviti, imeili e romelletsweng ho Lefapha la Ditaba
tsa Lehae (Home Affairs) le karabo e itlhahisang, mme o tsamaye le
yona ka dinako tsohle.

Haeba o na le dintho tsena, di bontshe

ofisiri ya ditaba tsa bojaki/sepolesa.] @:}j

HAEBA O MOFALLI YA NANG F/'\
, LEVISA/LENGOLO LA TUMELLO LE PHASEPOTO
E NEPAHETSENG

\
\

HO KENYELETSWA LE LENGOLO LA TUMELO LA TOKOLOHO LA ZIMBABWE (ZEP)

Bontsha visa/lengolo la hao la tumello la ZEP /phasepoto ho ofisiri ya
ditaba tsa bojaki/sepolesa. Haeba o se na visa/lengolo la tumello laZ-
EP/phasepoto ho wena, kopa ofisiri ya ditaba tsa bojaki/sepolesa hore
na motho e mong a ka e tlisa ho wena. Haeba ofisiri ya ditaba tsa boja-
ki/sepolesa e sa dumelle sena, ba bolelle mehato eo ba lokelang ho e
nka ka molao ho netefatsa boemo ba hao. Haeba o iswa lekgotleng la
dinyewe, bolella mmaseterata:

+ ntho e nngwe le e nngwe e etsahetseng le ofisiri ya ditaba tsa
bojaki/sepolesa.
« hore ofisiri ya ditaba tsa bojaki/sepolesa ha e ya dumella
motho e mong ho tlisa lengolo la hao la tumello.
« hore ha baa latela mehato eo ba lokelang ho e nka ho
netefatsa boemo ba hao.
* hore o tlameha ho lokollwa, mme ho kwallwa ha hao ho
eketsehileng ha ho molaong.
Haeba o na le ZEP, hlalosa hore Letona la Lefapha la Ditaba tsa Lehae
(Minister of Home Affairs) le atolositse ZEP ho fihlela la 28 Pudung-
wana 2025.

HA O LE MOTHO EO HO SE NANG NAHA
EO O IKARABELLANG HO YONA

Hlalosetsa ofisiri ya ditaba tsa bojaki/sepolesa kapa mmaseterata:

* Hore ekannaya ba"haho nanaha eo o ikarabellang ho yona.”
Sena se bolela hore o motho ya se nang “botjhaba” kapa
“boahi” ka hona o ke ke wa fumana ditokomane tsa boitsebiso.
Batho ba bang bao ho se nang naha eo ba ikarabellang ho
yona ba ka ba le ditokomane, empa ditokomane tseo ha dia
sebetsa ka lebaka la dipatlisiso mabapi le boemo ba bona ba
boahi (mohlala, di-ID tse bolokuweng).

* Hore ho lelekwa ha ho kgonehe hobane ha o na naha eo o
leng moahi wa yona mme mohlomong o tla kgutliswa naheng
e nngwe kapa o lelekwe naheng e nngwe.

« O ntse o na le tokelo ya ho sireletswa ditlamong tse sa feleng.

* Hore o batla hore Lefapha la Ditaba tsa Lehae (Home Affairs) le
etse “Tshebetso ya Tekanyo ya Ho hloka Boahi (Statelessness
Determination Procedure)’ka ofisi ya Mookamedi wa Boahi
leUNHCR.

+ Haeba ho belaellwa hore o na le boahi, kopa hore Lefapha la
Ditaba tsa Lehae (Home Affairs) le netefatse sena boemeding
ba naha eo. O ka kopa tshebetso ena ha feela o sena dikopo
tse ding tse amanang le bojaki, jwalo ka ho batla botshabelo.
(Se ke wa ikopanya le boemedi haeba o le mophaphathehi
kapa motho ya batlang botshabelo kaha sena se ka ama

tleleime ya hao ya botshabelo).

HAEBA 0 LE MOJAKI YA SE NANG
VISA/LENGOLO LA TUMELLO/TUMELLO
E NEPAHETSENG YA HO BA AFORIKA BORWA

+ Hlalosetsa ofisiri ya ditaba tsa bojaki/sepolesa hore na
hobaneng ha o se na ditokomane Afrika Borwa.

+ Haeba o tshwerwe mme o kwalletswe, hopola hore o ntse o na
le ditokelo. Sheba Karolo ya 1 ya bukana ena.

+ Haeba o ka kgona ho itsamaisa ho kgutlela naheng ya heno,
kopa ofisiri ya ditaba tsa bojaki le/kapa mmaseterata hore a
o lokolle mme o fuwe matsatsi a 14 ho tswa ka hara naha ka

boithatelo ho e na le ho kwallwa ha o ntse o emetse ho lelekwa

HOPOLA HORE O NA LE TOKELO YA BOEMEDI BA
MOLAO. LEKGOTLENG, KOPA THUSO YA MOLAO.

HOPOLA HORE O NA LE TOKELO YA BOEMEDI BA
MOLAO. LEKGOTLENG, KOPA THUSO YA MOLAO.




